
1 Gikan sa pagbanagbanag hangtod sa pagki-
lumkilom, ang kaanindot sa kahayag nagdayeg
kang Jehova. Apan dunay laing kahayag nga gus-
to ni Jesus nga mabatonan sa iyang mga tinun-
an—ang “kahayag sa kinabuhi.” (Juan 8:12) Ang
pagbatog espirituwal nga kalamdagan maoy lina-
ing pribilehiyo nga may bug-at nga responsibili-

1. Unsay atong pribilehiyo, ug unsay angay natong
himoon?

dad. Si Jesus miingon: “Palamdaga ang inyong
kahayag atubangan sa mga tawo,” sa ingon ma-
kapahimulos ang uban. (Mat. 5:16) Tungod sa
grabeng espirituwal nga kangitngit karon, kini
nga kahayag angay gayong ipaambit! Sa unsang
paagi masundog nato si Kristo sa pagpalamdag sa
atong kahayag?

2 Sa Pagsangyaw: Gigamit ni Jesus ang iyang
panahon, kusog, ug kahinguhaan aron ipahibalo
sa mga tawo ang kahayag sa kamatuoran diha sa
ilang balay, sa mga plasa, sa kabukiran—bisan asa
sila makaplagan. Nahibalo siya nga dunay du-
malayong bili ang tinuod nga espirituwal nga
kalamdagan. (Juan 12:46) Aron mas daghang
masangyawan, gibansay ni Jesus ang iyang mga
tinun-an aron mahimong “kahayag sa kalibo-
tan.” (Mat. 5:14) Ilang gipalamdag ang kahayag
pinaagi sa pagbuhat ug maayo sa ilang mga sili-
ngan ug sa pagpaambit sa kamatuoran.

3 Kita nahibalo nga bug-at nga responsibilidad
ang ‘pagpadayon sa paglakaw ingon nga mga
anak sa kahayag,’ ug kita nagsangyaw bisan asa
nga dunay mga tawo. (Efe. 5:8) Ang pagbasag Bib-
liya o ubang publikasyon diha sa publiko, sama
sa breaktime sa trabaho o sa eskuylahan, magbu-
kas sa kahigayonan nga makasangyaw. Pinaagi
niini, usa ka batan-ong sister ang nakasugod ug
pagtuon sa Bibliya ug nakapahimutag mga libro
sa 12 niya ka klasmet!

4 Sa Maayong Panggawi: Ang pagpalamdag
sa kahayag naglakip usab sa atong adlaw-adlawng
panggawi. (Efe. 5:9) Ang atong panggawi diha sa
trabahoan, eskuylahan, ug sa ubang publikong
dapit daling mamatikdan ug magbukas sa kahi-
gayonan nga makasangyaw. (1 Ped. 2:12) Panang-
litan, tungod sa maayong panggawi sa singko an-
yos nga batang lalaki, gitawgan sa maestra ang
iyang ginikanan. Siya miingon, “Karon pa ko ka-
kitag bata nga ingon niini ka buotan!” Oo, ang
atong pagsangyaw ug maayong panggawi maka-
dani sa mga tawo ngadto sa “kahayag sa kinabu-
hi” ug madayeg si Jehova.

2. Giunsa pagpakita ni Jesus nga hinungdanon ang
pagpaambit sa espirituwal nga kahayag?
3. Sa unsang paagi nato ipakita ang pagpabili sa ka-
matuoran?
4. Nganong hinungdanon ang maayong panggawi
sa ‘pagpalamdag sa kahayag’?

“Palamdaga ang Inyong Kahayag”

SEMANA SA MAYO 9
Awit 58 ug Pag-ampo

Q Pagtuon sa Kongregasyon sa Bibliya:
bt kap. 3 �12-18 (25 min.)

Q Teokratikanhong Tunghaan sa Ministeryo:
Pagbasa sa Bibliya: Salmo 1-10 (10 min.)
Num. 1: Salmo 7:1-17 (4 min. o ubos pa)
Num. 2: Kon Adunay Moingon: “Akong Gida-
wat si Jesus Ingong Akong Personal nga Man-
luluwas”—rs p. 231 �2 (5 min.)
Num. 3: Kon Nganong Gibadlong ni Jesus ang
Usa ka Tawo nga Nagtawag Kaniya nga “Maa-
yong Magtutudlo”—Mar. 10:17, 18 (5 min.)

Q Tigom sa Pag-alagad:
Awit 4

5 min: Pahibalo.
10 min: Kinahanglang Among Sugton ang
Diyos Ingong Magmamando Inay ang mga
Tawo. (Buh. 5:29) Panaghisgot nga gipasukad
sa 2011 Tinuig nga Basahon, panid 219, para-
po 4, hangtod sa panid 221, parapo 2. Human
hisgoti ang matag kasinatian, pakomentoha ang
mamiminaw sa ilang nakat-onan.
10 min: Makaoksilyare Ka ba sa Umaabot nga
mga Bulan? Panaghisgot. Repasoha sa mubo
ang panid 112-113 sa librong Organisado bahin
sa mga kinahanglanon. Pakomentoha kadtong
nakaoksilyare panahon sa ilang bakasyon sa tra-
baho o eskuylahan bahin sa mga panalangin
nga ilang natagamtam.
10 min: “Palamdaga ang Inyong Kahayag.”
Pangutanag tubag. Paasoya ang mamiminaw sa
ilang kasinatian diin ang maayong panggawi
nagbukas sa kahigayonan nga makasangyaw.
Awit 93 ug Pag-ampo

SEMANA SA MAYO 16
Awit 96 ug Pag-ampo

Q Pagtuon sa Kongregasyon sa Bibliya:
bt kap. 4 �1-4, kahon sa p. 30 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 11-18 (10 min.)
Num. 1: Salmo 17:1-15 (4 min. o ubos pa)
Num. 2: Sa Unsang Paagi Atong Ikapakita
nga si Jehova Lamang ang Atong Gisimba?
—Roma 6:16, 17 (5 min.)
Num. 3: Ang Kinaiyanhon Bang mga Hudiyo
Karon Mao ang Piniling Katawhan sa Diyos?
—rs p. 189 �2–p. 190 �3 (5 min.)

Q Tigom sa Pag-alagad:
Awit 127

5 min: Pahibalo.
10 min: Epektibong Gamita ang mga Pa-
ngutana sa Pagpanudlo—Bahin 1. Panaghis-
got pinasukad sa librong Tunghaan sa Minis-
teryo, panid 236 hangtod sa panid 237,
parapo 2. Ipasundayag sa mubo ang usa
o duha ka punto sa materyal.
10 min: Mga Paagi sa Pagsangyaw sa Maa-
yong Balita—Pagbalikduaw. Pakigpulong nga
gipasukad sa librong Organisado, panid 96,
parapo 4, hangtod sa panid 97, parapo 2. Ila-
kip ang mubong pasundayag sa usa ka ansiya-
no nga nagbalikduaw sa midawat sa tanyag
nga literatura niining bulana.
10 min: “Makasangyaw Ka ba sa Adlawng
Dominggo?” Pangutanag tubag.
Awit 115 ug Pag-ampo

1 Sa adlawng Igpapahulay, ang kadagha-
nang Hudiyo sa Filipos nagpahulay. Si Pablo
ug ang iyang mga kauban miduaw sa siyudad
panahon sa usa sa ilang misyonaryong panaw.
Walay mokuwestiyon kanila kon mopahulay
usab sila nianang adlawa. Apan sila nahibalo
nga ang mga Hudiyo magtigom sa gawas sa si-

1. Unsay atong makat-onan kang Pablo ug sa
iyang mga kauban didto sa Filipos?

yudad aron mag-ampo, mao nga ilang gipahi-
muslan ang higayon sa pagsangyaw kanila.
Nalipay gayod si Pablo ug ang iyang mga ka-
uban sa dihang si Lydia ug ang iyang panima-
lay namati ug sila nabawtismohan! (Buh. 16:
13-15) Sanglit daghan ang mopahulay sa Do-
minggo, nganong dili ka mogahig panahon sa
pagsangyaw kanila?

2 Ang Pagsangyaw sa Dominggo Gisupak:
Niadtong 1927, ang katawhan ni Jehova gida-
sig nga mogahig panahon matag Dominggo sa
pagsangyaw. Kini gisupak dayon. Sa Amerika,
daghan ang gidakop kay ilang gilapas ang mga
balaod labot sa Igpapahulay sa adlawng Do-
minggo, gitugaw ang kalinaw, ug namaligya
nga walay lisensiya. Apan ang katawhan ni Je-
hova wala moundang. Sa katuigan sa 1930, sila
nag-organisar ug “grupong pagsangyaw,” diin
ang mga magmamantala sa dug-ol nga mga
kongregasyon mag-uban sa pagsangyaw sa usa
ka teritoryo. Usahay sa dihang dakpon ang
mga magmamantala, dili sila mapahunong
sa awtoridad tungod sa ilang kadaghan. Imo
bang napabilhan ang sakripisyo sa atong mga
igsoon aron kita makasangyaw sa Dominggo
nga walay kababagan?

3 Usa ka Maayong Adlaw sa Pagsangyaw:
Daghan ang anaa ra sa balay kon Dominggo.
Sagad mas relaks sila. Ang ubang nanimba
mas gustong makig-estorya bahin sa Diyos ni-
ining adlawa. Kon Dominggo ang atong ti-
gom, nagsul-ob na kitag desenteng sinina,
busa nganong dili mosangyaw sa dili pa o hu-
man sa tigom? Kon gikinahanglan, pagbalon
ug diyutayng pagkaon.

4 Kon mogahin kitag panahon nga mo-
sangyaw sa Dominggo, duna gihapon kitay
panahon sa pagpahulay. Ug mahimong ma-
tagbawon ang atong pagpahulay kay kita na-
kaalagad kang Jehova. (Prov. 19:23) Basin ma-
kakaplag pa kitag sama kang Lydia!

2. Unsang mga kababagan ang nabuntog sa ka-
tawhan ni Jehova aron makasangyaw sa Do-
minggo?
3. Nganong maayong mosangyaw sa Dominggo?
4. Unsay atong masinati kon mogahin kitag pana-
hon sa pagsangyaw sa Dominggo?

Makasangyaw Ka ba sa
Adlawng Dominggo?

SEMANA SA MAYO 23
Awit 39 ug Pag-ampo

Q Pagtuon sa Kongregasyon sa Bibliya:
bt kap. 4, kahon sa p. 33 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 19-25 (10 min.)
Num. 1: Salmo 23:1–24:10 (4 min. o ubos pa)
Num. 2: Ang Tanan Bang Hudiyo Ma-
kombertir Diha Kang Kristo?—rs p. 191 �1-2
(5 min.)
Num. 3: Kanus-a ug sa Unsang Paagi Matu-
man ang Roma 8:21? (5 min.)

Q Tigom sa Pag-alagad:
Awit 78
10 min: Pahibalo. “Kon Unsaon Paggamit
ang Porma nga Please Follow Up (S-43).”
Panaghisgot.
10 min: Tulo ka Aspekto sa Epektibong In-
troduksiyon. Pakigpulong pinasukad sa lib-
rong Nangatarongan, panid 9, parapo 1. Hu-
man mahisgoti, pag-andam ug duha ka
pasundayag kon unsaon sa pagtanyag ang li-
teratura para sa Hunyo.
15 min: Nasulayan na ba Nimo Kini? Pa-
naghisgot. Pinaagig pakigpulong, repasoha
sa mubo ang di pa dugayng mga artikulo
sa Atong Ministeryo sa Gingharian: “Bag-ong
Serye sa Pagsugod ug mga Pagtuon sa
Bibliya” (km 12/10) ug “Tabang Alang sa Pa-
milya” (km 1/11). Pakomentoha ang mamimi-
naw kon sa unsang paagi nila gipadapat ang
mga sugyot niini ug kon unsay mga bene-
pisyo.
Awit 56 ug Pag-ampo

SEMANA SA MAYO 30
Awit 33 ug Pag-ampo

Q Pagtuon sa Kongregasyon sa Bibliya:
bt kap. 4 �5-12 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 26-33 (10 min.)
Num. 1: Salmo 31:9-24 (4 min. o ubos pa)
Num. 2: Mga Panig-ingnan sa Tinuod nga
Pagkamapainubsanon nga Mabasa sa Bibliya
(5 min.)
Num. 3: Kinahanglan Bang ang mga Hudiyo
Motuo Kang Jesus Aron Maluwas?—rs p. 191
�3-4 (5 min.)

Q Tigom sa Pag-alagad:
Awit 38
10 min: Pahibalo. Gamit ang sampol nga pre-
sentasyon sa panid 4, ipasundayag kon unsa-
on pagsugod ug pagtuon sa unang Sabado sa
Hunyo. Dasiga ang tanan nga makig-ambit.
15 min: Kon Unsaon Pagpanukiduki. Panag-
hisgot pinasukad sa librong Tunghaan sa Mi-
nisteryo, panid 33-38. Ilakip ang mubong
pakig-estorya sa kaugalingon sa usa ka magma-
mantala nga migamit ug mga reperensiya aron
manukiduki sa tubag sa pangutana nga mi-
tungha sa ministeryo.
10 min: Pangandam sa Pagtanyag sa mga
Magasin sa Hunyo. Panaghisgot. Repasoha sa
usa o duha ka minuto ang pipila ka kaundan
sa mga magasin. Dayon pagpilig duha o tulo
ka artikulo, ug pasugyota ang mamiminaw ug
mga pangutana ug mga teksto nga magamit
sa presentasyon. Ipasundayag kon unsaon pag-
tanyag ang matag magasin.
Awit 113 ug Pag-ampo

Kini nga porma pil-apan sa dihang maka-
kaplag kamog interesado nga wala magpuyo
sa inyong teritoryo o kaha siya lahig pinulo-
ngan. Bisan pag kaniadto gigamit nato kini
kon makahibalag kitag nagsultig langyawng
pinulongan, interesado man o dili, karon ga-
miton lamang kini kon siya interesado. Apan
kon makahibalag kitag bungol, interesado
man o dili, atong pil-apan ang S-43.

Unsay atong himoon human kini mapil-api?
Ihatag kini sa inyong sekretaryo. Kon siya na-
hibalo sa kongregasyon nga padad-an, iya ki-
ning ipadala sa mga ansiyano didto aron ilang
maduaw ang interesado. Kon wala siya mahi-
balo, iya kining ipadala sa sangang buhatan.

Kon ang interesado nagsultig langyawng pi-
nulongan ug nagpuyo sa inyong teritoryo,
mahimong duawon gihapon siya aron hali-
ngon ang interes hangtod maduaw siya sa
magmamantala gikan sa kongregasyon nga
nagsulti sa iyang pinulongan.—Tan-awa ang
Nobyembre 2009 nga Atong Ministeryo sa
Gingharian, panid 4.

Kon Unsaon Paggamit
ang Porma nga
Please Follow Up (S-43)

Sa Pagsugod ug Pagtuon sa Bibliya sa
Unang Sabado sa Hunyo

“Kitang tanan namatyan nag membro sa
pamilya o higala. Makita pa kaha nimo sila
pag-usab? [Patubaga.] Matikdi kining makapa-
hupay nga impormasyon.” Basaha ug hisgoti
ang unang sub-ulohan sa panid 16 sa Hunyo 1
nga Bantayanang Torre ug ang usa sa gisitar
nga teksto. Itanyag ang mga magasin, ug hi-
kaya nga mobalik aron hisgotan ang tubag sa
sunod nga pangutana.

8
ANGBANTAYANANG TORRE Hunyo1

NAGAPAHAYAG SA GINGHARIAN NI JEHOVA

“Daghan kanato ang lisod ug panginabuhi,
ug ang uban gani wala makabaton sa ilang
mga panginahanglan. Moabot kaha ang pa-
nahon nga wala nay kabos? [Patubaga. Da-
yon basaha ang Salmo 9:18.] Kining magasina
naghisgot sa hinungdan sa kakabos ug sa gii-
ngon sa Bibliya bahin sa tinuod nga solusyon
niini.”

Pagmata! Hunyo
“Ang terorismo problema karon sa kalibo-

tan. Unsa kahay hinungdan niini? [Patubaga.]
Kining giingon sa Bibliya makahatag natog
paglaom. [Basaha ang Salmo 72:7, 14.] Kining
magasina naghisgot sa pipila ka hinungdan sa
terorismo ug sa giingon sa Bibliya kon sa un-
sang paagi ug kanus-a matapos kini.”

Sampol nga Presentasyon

˛ Tanyag sa Mayo: Ang Bantayanang Torre ug
Pagmata! Kon interesado, itanyag ang tract nga
Gusto Ka Bang Mahibalo sa Kamatuoran? ug pa-
ningkamoting masugdan ang pagtuon sa Bibliya.
Sa pagbalikduaw sa mga nanambong sa Memor-
yal, sugdi sila sa pagtuon gamit ang librong Gi-
tudlo sa Bibliya. Hunyo: Unsay Tinuod nga Gi-
tudlo sa Bibliya? Paningkamoting masugdan ang
pagtuon sa unang pagduaw. Kon ang tagbalay
duna nay libro, mahimong itanyag ang Kahiba-
lo nga Motultol sa Kinabuhing Walay Kataposan
o Simbaha ang Bugtong Matuod nga Diyos kon
may estak pa niini. Hulyo ug Agosto: Bisan un-
sang brosyur. Apan mas maayong itanyag ang
bag-ong mga brosyur nga Gilalang ba ang Kina-
buhi? ug ang The Origin of Life.
˛ Sa mosunod nga mga bulan, magpadala ka-
mig mga porma nga inyong magamit sa sunod

tuig. Kon magkinahanglan mog laing mga por-
ma, mahimo kanang orderon gamit ang Litera-
ture Request Form (S-14). Palihog matikdi nga
ang badge card sa 2011 nga Distritong Komben-
siyon ilakip niining mga pormaha, busa dili na
mag-order gawas kon kulang ang gipadala. Apan
angayng orderon ang plastik nga butanganan
kon gikinahanglan.
˛ Bag-ong Compact Disc:
Sing to Jehovah—Vocal—on CD, Disc 2—English

(19 ka gikanta nga bag-ong awit)

Pahibalo

Makaiikag nga Report sa Kanataran

Malipay kami sa pagtaho ug bag-ong kinatas-ang ihap
sa magmamantala sa bulan sa Enero! Dunay 172,848 ang
mitaho, nga 4,639 nga mas taas kay sa Enero 2010. Kapin
sa 3 ka milyong oras ang nagugol sa ministeryo, ug kapin
sa 1 ka milyong magasin ang napanagtag.

SEMANA SA HUNYO 6
Awit 68 ug Pag-ampo

Q Pagtuon sa Kongregasyon sa Bibliya:
bt kap. 4 �13-20, kahon sa p. 34 (25 min.)

Q Teokratikanhong Tunghaan sa Ministeryo:
Pagbasa sa Bibliya: Salmo 34-37 (10 min.)
Num. 1: Salmo 35:1-18 (4 min. o ubos pa)
Num. 2: Ang mga Panghitabo ba nga Nahi-
tabo Karon sa Israel Katumanan sa Tagna sa
Bibliya?—rs p. 192 �1–p. 193 �1 (5 min.)
Num. 3: Unsay Atong Makat-onan sa Lucas
12:13-15, 21? (5 min.)

Q Tigom sa Pag-alagad:
Awit 126

5 min: Pahibalo.
10 min: Epektibong Gamita ang mga Pangu-
tana sa Pagpanudlo—Bahin 2. Panaghisgot pi-
nasukad sa librong Tunghaan sa Ministeryo, pa-
nid 237, parapo 3, hangtod sa panid 238,
parapo 5. Ipasundayag sa mubo ang usa
o duha ka punto sa materyal.
10 min: Lokal nga mga panginahanglan.
10 min: Unsay Atong Nalampos? Panaghisgot
nga dumalahon sa magtatan-aw sa pag-alagad.
Komendahi ang kongregasyon sa ilang kaliho-
kan panahon sa Memoryal, ug hisgoti kon
unsay nalampos. Paasoya ang mamiminaw ug
mga kasinatian sa ilang pag-oksilyare sa mga
bulan sa Marso, Abril, ug Mayo.
Awit 83 ug Pag-ampo


